
SANOAT KORXONALARI 
INNOVATSION SALOHIYATINI 

OSHIRISHNING TASHKILIY-
IQTISODIY MEXANIZMINI 

TAKOMILLASHTIRISH 
YO‘LLARI
J. K. Boymurodov

Sharof Rashidov nomidagi Samarqand davlat universiteti doktoranti

Annotatsiya: Ushbu maqolada sanoat sohasini rivojlantirishda sanoat korxonalari innovatsion salohiyatini oshirish tizimini 
rivojlantirish, shakllantirish bo‘yicha mavjud tashkiliy-iqtisodiy mexanizmlarni takomillashtirshga doir taklif va tavsiyalar 
ishlab chiqilgan.

Kalit so‘zlar: sanoat, sanoat korxonalari, innovatsiya, innovatsion salohiyat, strategiya, mexanizm, bo‘g‘in.
Abstract: In this article, proposals and recommendations for improving the existing organizational and economic mecha-
nisms for the development and formation of a system for increasing the innovative potential of industrial enterprises in the 
development of the industrial sector have been developed.

Key words: industry, industrial enterprises, innovation, innovative potential, strategy, mechanism, link.
Аннотация:	В	данной	статье	разработаны	предложения	и	рекомендации	по	совершенствованию	существующих	
организационно-экономических	 механизмов	 развития	 и	 формирования	 системы	 повышения	 инновационного	
потенциала	промышленных	предприятий	в	развитии	промышленного	сектора.

Ключевые	слова:	промышленность,	промышленные	предприятия,	инновации,	инновационный	потенциал,	стра-
тегия,	механизм,	связь.

K I R I S H
Bugungi kunda sanoat korxonalari bir vaqtning o‘zida tashqi yaxlitlik hamda ichki xilma-xillik xususiyat-

lariga ega bo‘lgan mamlakat iqtisodiyotining vaqt va makon jihati nisbatan mustaqil hamda barqaror tizimidir. 
Sanoat korxonalari innovatsion salohiyati tizimini rivojlantirish, shakllantirish uchun davlat miqyosidagi strategi-
yani yaxlit holda ishlab chiqish, balki ushbu strategiya tarkibida innovatsion tarkibiy qismlar ham bo‘lishi zarur. 
Xususan, O‘zbekiston Respublikasi Prezidenti Sh.M.Mirziyoyevning Yangi O‘zbekistonni yanada rivojlantirish 
bo‘yicha “O‘zbekiston-2030” Strategiyasining 12-maqsadida “…barcha yo‘nalishlarda innovatsion faoliyatni 
keng joriy etish, ilmiy tadqiqotlarni va innovatsion tashabbuslarni qo‘llab-quvvatlash” [1] deb keltirilib o‘tilganligi 
mamlakatimizda barcha tarmoqlar kesimida innovatsion faoliyatni rivojlantirishga doir vazifalarni amaliyotga 
tatbiq etishimizni taqozo etmoqda. Albatta, innovatsion faoliyatni rivojlantirishda innovatsion salohiyatning o‘rni 
alohida ahamiyat kasb etadi. Bunda ayniqsa, sanoat korxonalari kesimida innovatsion salohiyatni rivojlantirish, 
takomillashtirish loyihalarini amalga oshirishimiz zarur hisoblanib, shu bilan birgalikda bugungi davrning dol-
zarb masalalaridan biri bo‘lib qolmoqda.

Sanoat korxonalarini innovatsion rivojlantirish va shakllantirishning mavjud tashkiliy-iqtisodiy mexanizmla-
rini takomillashtirish yoki nisbatan yangi tashkiliy-iqtisodiy mexanizmlarni ishlab chiqishda tizimli hamda kom-
pleks metodologik yondashuvlarga tayanish zarur. Uslubiy yondashuv sanoat korxonalari innovatsion tizimi 
mezonlarini	aniqlash	va	tasniflashning	eng	to‘g‘ri	usuli	bo‘lib,	uning	mazmunini	to‘liq	ochib	berish	bilan	birga	o‘z	
maqsadlariga erishish mexanizmlarini tanlash imkonini yaratadi. Shu bilan birga, sanoat korxonalarining ish-
lashi turli xil tashkiliy shakllarni izlashni talab qiladigan turli xil sanoat va infratuzilmalarining quyi bo‘g‘inlaridan 
iborat murakkab tizimdir. 

M A V Z U G A  O I D  A D A B I Y O T L A R  T A H L I L I
Innovatsion	salohiyat”	tushunchasi	XX	asrning	70-yillari	oxiridan	boshlab	faol	rivojlana	boshladi.	Mazkur	

tushuncha bir qator olimlar tomonidan metodologik, nazariy va empirik tadqiqotlar jarayonida ishlab chiqilgan 
va takomillashtirilgan.

Ilmiy	adabiyotlar	tahlili	shuni	ko‘rsatdiki,	hozirgi	vaqtda	ushbu	kategoriya	haqida	yagona	fikr	mavjud	emas.	
Innovatsion salohiyat asosan boshqa muammolarni hal qilishda foydalaniladigan xususiy element sifatida 
qaraladi.	 Ko‘plab	 adabiyotlarda	 innovatsion	 salohiyatning	 bir	 qator	 ta’riflari	 mavjud	 bo‘lib,	 ular	 bir-biri	 bilan	
o‘zaro bog‘liqdir.

Korxonaning innnovatsion salohiyati, uni boshqarish, rivojlantirishda boshqa omillar ta’siri doirasida bir 
qancha taniqli iqtisodchi olimlar ilmiy izlanishlar olib borgan. Bular misolida xorij olimlaridan Kristofer Frimen, 
D.Samson, F.Damanpour, D.Tviss, V.P.Barancheva, V.N.Gunin, G.A.Smirnova, R.Fatxutdinov, L.G.Milyaeva, 
M.Terziovskiy, G.Pisano hamda A.Shuen kabi olimlarning tadqiqot ishlarida ko‘rishimiz mumkin, mahalliy 
olimlarimizdan bu borada N.Yo‘ldoshev, Sh.Mirsaidova, Sh.Zaynutdinov, G.Shanazarova, D.Mamadjonov,  
N.Xidirovlar o‘z tadqiqotlarida bu tushuncha haqida ilmiy izlanishlar olib borishgan. Iqtisodiy adabiyotlarda 
“innovatsion salohiyat” tushunchasini birinchilardan bo‘lib, Buyuk Biritaniyalik iqtisodchi olim Kristofer Frimen 
tomonidan	qo‘llanilgan.	Uning	fikriga	ko‘ra,	salohiyat	ma’lum	bir	sharoitda	aniq	ayrim	maqsadlar	uchun	safa-
rbar qilinishini ma’lum qilgan [2].	V.P.Barancheva	va	V.N.Guninalarning	fikriga	ko‘ra,	“innovatsion	salohiyat	kor-
xonaning innovatsion maqsadlariga erishish uchun innovatsion loyiha yoki innovatsion o‘zgarishlar dasturini 
amalga oshirish bo‘yicha tayyorgarligi o‘lchovi” [3] degan xulosaga kelgan. 

Bundan tashqari, faqat resurs yondashuvini cheklab, L.G. Milyaeva va D.A.Belousov “innovatsion salo-
hiyat korxonaning innovatsion faoliyatni amalga oshirishga salohiyat tayyorgarligini ta’minlaydigan resurslar 
to‘plami sifatida qaraladi” [4]	 degan	 fikrni	 ilgari	 suradilar.	 A.A.Mamatov,	 T.T.Jo‘rayev	 va	A.N.Erkayevlarning	
fikricha,	“innovatsion	salohiyat	deganda	iqtisodiy	salohiyatning	tarkibiy	qismi	bo‘lib,	iqtisodiyotning	ustuvor	tar-
moqlarida yuqori samaraga erishish, ishlab chiqarish infratuzilmasini o‘zgartirib, mamlakat yalpi ichki mahsuloti 
tarkibida yuqori texnologiyali, raqobatbardosh mahsulotlar hajmini oshirishi mumkin bo‘lgan ilmiy-texnik salo-
hiyatga yo‘naltirilgan tuzilmaviy unsur tushuniladi. Innovatsion salohiyat resursli hamda natijali komponentlarni 
o‘zida mujassam qiladi. Resursligi innovatsion salohiyat shakllantirilishi bilan bog‘liq bo‘lib, o‘z ichiga moliyaviy, 
moddiy va xodimlar bilan bog‘liq tarkibiy qismlarni oladi. Moliyaviy tarkibiy qism ilmiy sohaga kiritilgan moliyaviy 
qo‘yilmalarning	hajmi	bilan	 tasniflanadi.	Moddiy	 tarkibiy	qism	esa,	 ilmiy	sohadagi	asosiy	va	aylanma	kapital	
holatiga qarab belgilanadi. Xodimlar bilan bog‘liqlik mehnat resurslarining soni va sifati, ilmiy faoliyat bilan 
bandligi hamda mehnat unumdorligi bilan belgilanadi [5]. Bizning nazarimizda, “innovatsion salohiyat” – ishlab 
chiqarish va xizmat ko‘rsatuvchi subyektlarning turli tarkibiy bo‘linmalarining samarali va o‘zaro ta’siri doirasida 
bozor ehtiyojlariga javob beradigan, resurslardan samarali foydalanib hamda rentabelligini oshirishga xizmat 
qiladigan innovatsion tovarlar, mahsulotlar, xizmatlar, g‘oyalar va texnologik yangiliklarini amaliyotga joriy qila 
olish qobiliyatidir.

T A H L I L  V A  N A T I J A L A R
Sanoat korxonalari innovatsion salohiyatini rivojlantirishda uning tashkiliy-iqtisodiy mexanizmlarini tako-

millashtirish lozim hisoblanib, buning uchun birinchilardan bo‘lib innovatsion komponentlarning rivojlanishini 
ta’minlash,	bozorni	muvofiqlashtirish	va	sanoat	tizimi	ishtirokchilari	o‘rtasidagi	o‘zaro	munosabatlar	muammo-
larini hal qilishning yangi shakllarini izlashni talab qiladi. Ayni paytda viloyatda sanoat korxonalarini o‘zaro 
hamkorlikning yangi shakllari shakllanib, rivojlanmoqda hamda viloyat iqtisodiyotining tarmoq va sohalarni 
integratsiyalashuv jarayonlari faollashtirilmoqda. Samarqand viloyat sanoat korxonalari hudud iqtisodiyotining 
tarkibiy tizimi va drayveri sifatida belgilanadi. Hudud imkoniyatlaridan kelib chiqib sanoat korxonalari innovat-
sion salohiyatini tashkiliy-iqtisodiy mexanizmini takomillashtirish maqsadida uning hozirda amalda bo‘lib turgan 
mexanizm	richaklarini	tasnifini	tadqiq	etish,	unga	ta’sir	etuvchi	omillarni	o‘rganish	va	zamon	talablaridan	kelib	
chiqib	takomillashtirish	tavsiflarini	ishlab	chiqish	mumkin.	

Sanoat korxonalarini innovatsion salohiyatining tashkiliy-iqtisodiy mexanizmni takomillashtirishda hududda 
sanoat	korxonalari	tizimi	va	uning	tuzilishining	an’anaviy	tasnifidan	farqli	o‘laroq,	biz	boshqa	tasnifni	taklif	qilamiz.	
Bunda	sanoat	korxonalarini	tizimi	tasnifini	yuqori	va	quyi	darajadagi	tasniflash	asosida	shakllantirish	maqsadga	
muvofiq	 bo‘lib,	 bunda	davlat	 tamonidan	mamlakat	miqyosida	 innovatsion	 faoliyatni	 rivojlantirish	maqsadida	
olib	boriladigan	islohotlar	“yuqori”	tizim	hisoblanib,	institutsional,	fiskal,	moliyaviy,	iqtisodiy,	bosqichlarni	o‘zida	
qamrab	olib	uning	ahamiyati	respublika	miqyosida	ekanligi	bilan	tavsiflanadi.	Ammo	bunda	mamlakat	hududla-
rining imkoniyatlaridan kelib chiqib, sanoat korxonalari quyi tizimiga ta’sir etishi ba’zida salbiy oqibatlarni keltirib 
chiqarishini inobatga olib hudud sanoat korxonalarining innovatsion salohiyatini quyi tizimi joriy etish va bunda 

shakllanishi, rivojlanishi barqaror bo‘lishi uchun innovatsion obyektlar, innovatsion jarayonlar subyektlari, inno-
vatsion muhit, innovatsion loyihalar to‘rtta asosiy quyi tizim faol ishtirok etishi zarurdir (1-rasmga qarang).

1-rasm: Sanoat korxonalari innovatsion salohiyati tizimlarining o‘zaro ta’siri

Sanoat korxonalari innovatsion salohiyati tizimining elementlari o‘rtasidagi o‘zaro bog‘liqligi innovatsi-
yalarning harakatga keltiruvchi mexanizm elementi sifatida (ilmiy tadqiqot markazlari, kasb-hunar ta’limi muas-
sasalari, loyihalash laboratoriyalari, innovatsion biznes loyihalar va boshqalar), shuningdek, innovatsion muhit, 
ilmiy va texnik ma’lumotlarini inobatga olish lozim. Ta’kidlash joizki, viloyatda innovatsion obyektlar sifatida 
sanoat korxonalari sonining ko‘payishi innovatsion jarayonlar subyektlarining infratuzilma korxonalari sonidan 
ko‘payishi, shuningdek, innovatsion loyihalar hajmining ortishi bilan belgilanadi. Bunday rivojlanish yoki tizimli 
o‘sish natijasida sanoat korxonalarining innovatsion salohiyat muhiti shakllanadi. Shuni ta’kidlash kerakki, 
sanoat korxonalarining innovatsion salohiyatini rivojlanishini ta’minlaydigan yuqori turdagi quyi tizimlarning har 
biri o‘ziga xos mas’uliyat sohasiga ega. Obyektlar – sanoat korxonalar tizimining korxonalari takror ishlab chiqa-
rish funksiyalarini amalga oshiruvchi asosiy rol o‘ynaydi. Viloyatdagi tarmoqlar, ishlab chiqarish majmualari, turli 
korxonalar tarmoqlari orasida – obyektlararo makonni tashkil etib, innovatsiyalarni obyektdan-obyektga tarqa-
tishga xizmat qiladi. Innovatsion loyihalar sanoat koroxonalari tizimiga innovatsiya va mobillik elementlarini olib 
kiradi hamda innovatsion salohiyatni oshishga yordam beradi.

1-jadval: Sanoat korxonalarining innovatsion salohiyatini takomillashtirish yo‘llari
Innovatsion salohiyatni rivojlantirish 
yo‘nalishlari Innovatsion salohiyatni rivojlantirish vositalari

Ilmiy tushuncha Tizimli kompleks rivojlantirsh orqali viloyat sanoat tarmog‘i raqobatbardoshligini 
oshirish 

Innovatsion infratuzilmani rivojlantirish 
vositalari Klasterlar,texnopark,venchur,texnopolis,biznes inkubator,maxsus fondlar

Asosiy innovatsion agentliklar Ilmiy tadqiqot institutlari, o‘rta maxsus (kollej, litsey, texnikum) muassasalari, 
universitet va institutlar, ilmiy xodimlar va boshqalar

Rivojlanish darajasini belgilovchi 
innovatsion hududlar Sanoat zonalari, erkin iqtisodiy zonalar, tashqi iqtisodiy kompleks va boshqalar

Yuqorida keltirilgan 1-jadval ma’lumotlaridan shuni tahlil qilishimiz mumkinki, respublika hududlaridan 
kelib chiqib har bir mintaqaning sanoat korxoxnlarini innovatsion salohiyatini rivojlantirish bo‘yicha mexanizmni 
ishlab chiqish kerak. Ammo, ushbu mexanizm orqali biz sanoat korxonalari innovatsion salohiyatini to‘laqonli 
rivojlantira olmaymiz. Chunki keltirilgan mexanizmda innovatsion salohiyatni tashkiliy, iqtisodiy tamonlama 
to‘laqonli rivojlantirish bo‘yicha vazifalar ishlab chiqilmagan. Shu bois ham biz olib borilgan tadqiqotlarimiz nati-
jasida sanoat korxoxnlarini innovatsion salohiyatini tashkiliy-iqtisodiy mexanizmini takomillashtirish maqsadida 
innovatsion salohiyatga ta’sir etish omillarni tadqiq etgan holatda takomillashgan tashkiliy-iqtisodiy mexaniz  m 
ishlab chiqdik.   

2-rasm: Sanoat korxonalarini innovatsion salohiyatini rivojlantiruvchi tashkiliy-iqtisodiy mexanizm

Bunda takomillashgan ko‘rinishning asosiy elementlari sifatida mexanizmni ishlash jarayonini ichki va 
tashqi richaklar asosida shakllantirdik hamda innovatsion salohiyatni rivojlantirishga xizmat qiluvchi zamonaviy, 
raqamli hamda “yashil” texnologiyalarni ta’sir etish jarayonlari inobatga olingan holatda takomillashtirildi 
(2-rasmga qarang). Ushbu mexanizm samarali ishlashi uchun innovatsion muhit rivojlanishini ta’minlash zarur. 
Kelajakdagi innovatsiyalarni dastlabki tanlash amalga oshiriladigan sanoat tizimidagi tadbirkorlik raqobat muhi-
tini o‘rganish amaliy ahamiyatga ega. Viloyat iqtisodiyotining sanoat va ilmiy-tadqiqot sektorining samarali ham-
korligi	yoki	faoliyatini	muvofiqlashtirish	muammosi	shu	kungacha	hal	qilinmagan.	Shu	maqsadda	biz	yuqorida	
keltirilgan mexanizmni taklif etdik. Ushbu mexanizmni amaliyotga tatbiq etilishi natijasida sanoat korxonlarida 
innovatsion ishlanmalarning ko‘payishi, ilmiy tadqiqotlarni keng joriy etilish hamda yangi turdagi mahsulot va 
xizmatlarning vujudga kelishiga xizmat qiladi.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

71https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, aprel.  № 4-son.

X U L O S A  V A  T A K L I F L A R
Ammo, birgina mexanizmni o‘zi bilan biz sanoat korxonalarining innovatsion salohiyatini to‘laqonli rivoj-

lantiraolmaymiz. Chunki uning asosi bo‘lishini taqozo etadi. Asos esa, hududiy rivojlantirish dasturlari his-
oblandi. Demak, sanoat korxonalarining innovatsion salohiyati tashkiliy-iqtisodiy mexanizmini samarali faoliya-
tini ta’minlab berishda viloyat miqyosida sohani rivojlantirish dasturlari ishlab chiqish kerak. 

Buning uchun hududda o‘rta muddatli istiqbolli sanoat korxonalari innovatsion faoliyatini rivojlantirish das-
turini amalga oshirishning tegishli strategiyasini qabul qilish zarur bo‘lib, unda:

● innovatsion obyektlar, subyektlar, muhit, loyihalarini o‘zaro hamkorligini shakllantirish va imtiyozlar (imti-
yozli shartlar) berish hamda import mahsulotlari ishlab chiqarish uchun zamonaviy yuqori texnologiyali 
ishlab	chiqarishni	yaratishni	qo‘llab-quvvatlash;

● sanoat koroxonalari innovatsion salohiyati mexanizmini shakllantirish va rivojlantirish, shuningdek, 
xizmat ko‘rsatish quyi tizimlari yoki infratuzilma elementlarini yaratishda real sektorni rivojlantirishga 
yo‘naltirish;

● viloyat sanoat tizimining ustuvor ishlab chiqarish korxonalarini rivojlantirishga yo‘naltirilgan hududiy 
“venchur” investitsiya fondlarini yaratish va hokazo.

